
He Rauemi Aromatawai ā-Roto - KUA MŌNEHU
Paerewa Paetae Hangarau 91718: Te whakamahi rawa, tukanga rānei mai i te mātauranga Māori hei hanga i tētahi hua hangarau mō te ao hurihuri nei

Tohutohu mā te Ākonga

Te Horopaki 
Hei tēnei ngohe aromatawai koe whakamahi ai i te harakeke, tētahi tukanga rānei e pā ana ki te whakamahinga o te harakeke i ahu mai i te mātauranga Māori hei whakaputa i tētahi hua hangarau whaitake mō te ao hurihuri nei.  Tērā e takoto ngā āhuatanga o taua hua hangarau ki tētahi tauāki.

Me rangahau e koe ngā mātauranga Māori e pā ana ki te harakeke, kātahi ka tohu i tētahi hua hangarau mō te ao hurihuri nei e uru ai aua mātauranga Māori.  Me whakaputa e koe taua hua hangarau, ka whakamātautauria ai.  Me ui hoki e koe ngā whakaaro o te tangata māna taua hua hangarau.

Ka aromatawaingia koe i runga anō i tō parahau i te whaitake o te hua hangarau, arā, i runga i tō whakamātautau i te hua hangarau me tō uiui hoki i ngā whakaaro o te tangata.

Hei Mahi
1 Mēnā kua whai tauāki koe, āta pānuihia taua tauāki.  Tērā koe e tīmata mai i te tauāki i whakaputaina mō te Paerewa Paetae Hangarau 1.1, mā tō kaiako rānei tētahi tauāki e hoatu ki a koe.
2 Kōrero kōrua ko tō kaiako mō te pai o taua tauāki mō tēnei ngohe aromatawai.  

3 Rangahaua ētahi momo hangarau i whakamahia ai te harakeke i tainehe.  Ko ētahi tino āhuatanga hei rangahau māu ko ngā āhuatanga ōkiko o te harakeke me ngā tikanga, tukanga hoki o te whakamahi harakeke.  Mā te whakamātautau, mā te hōpara hoki pea e taea ai. 

4 Tohungia t/ētahi hua hangarau harakeke mō te ao hurihuri nei e tau ai te harakeke hei rawa, e tau ai rānei ngā tukanga e pā ana ki te harakeke mō te whakaputanga mai o taua hua hangarau.  Kei te tauāki kē pea t/ētahi ariā mō te hua hangarau hei whakaputa māu.

5 Whakaputaina te hua harakeke.   Tērā koe te mātua whakatakoto tikanga mō te mahi (Paerewa Paetae Hangarau 1.2), te whakaputa ariā hoahoa rānei (Paerewa Paetae Hangarau 1.3).     

6 Whakamātautauria te hua hangarau.  Uia ngā whakaaro o te tangata māna rā taua hua hangarau.  Parahaungia te whaitake o te hua harakeke i runga i ō whakamātautau me ō uiui.  
7 Whakakonaetia ō mahi katoa. 

	Ka whakamahi i te harakeke, tētahi tukanga rānei e pā ana ki te whakamahinga o te harakeke i ahu mai i te mātauranga Māori kia puta ai he hua hangarau whaitake mō te ao hurihuri nei.

Ka whakaahua i ngā āhuatanga o te harakeke, o te tukanga rānei e pā ana ki te whakamahinga o te harakeke.

	Ka arotake i te whaitake o hua hangarau i roto i te taiao e whakamahia ai.

	Ka parahau i te whaitake o te hua hangarau mā te whakamātautau me te ui i ngā whakaaro o te tangata māna te hua hangarau. 

